
Aholkularitza energetikoa 

1 
 

 

 

 

 

 

 

 

 

Enpresentzat aholkularitza energetikoaren 

eskaintza 

 

 

 

 

 

 
 

 

 

 

 

 

  



Aholkularitza energetikoa 

2 
 

Enpresentzat aholkularitza energetikoaren eskaintza 

Eskaintzen dugun aholkularitza zerbitzua 3 ikuskaritza mailetan emateko aukera izango da: 

Oinarrizkoa,    ertaina eta   osoa. Hauek izango dira ikuskaritzen lanketak: 

Enpresarekin harremanetan jartzeko lehen bilera egingo da, aldez aurretiko informazioa eskatzeko eta 

jardueren plangintza egiteko.  

 

1. Ikuskaritza energetikoaren lekuari bisita 

Lanak egiteko beharrezkoak diren bisitak egingo dira. Eraikinera egingo den lehenengo bisita aurrez 

izendatutako pertsonekin batera egingo da eraikinen eta instalazioen barrena: instalazioa ezagutzeko 

ikuskapena eta ikuskaritza bideratzeko. 

 

2. Kontsumo energetikoen analisia 

2.1. Kontsumoen informazio bilketa 

 Fakturazio energetikoaren bilketa, gutxienez 12 hilabete. 

 Eraikinaren eskaera elektrikoaren kurba eskuratu, banatzaile elektrikoak emandako datuetatik 

abiatuta (urtebete).  

 Instalazioaren erabiltzaileen erabilera esanguratsuen ohiturak erregistratu. 

 Eskaera elektrikoaren kurba sareen analizatzaile bidez lortu (astebete). 

 Kontsumoaren arabera, karga-kurba edo eremu edo sistemen araberako kontsumo puntualak 

lortzea, beharrezkotzat jotzen bada. 

2.2. Kontsumoen azterketa 

Urteko energia-kontsumoen inbentarioa, energia motaren arabera, azterketa, eta kontsumo altuko 

momentuen identifikazioa. 

 Energia primarioaren eta CO2 isurketen kalkulua. 

 Instalazioaren erabiltzaileen erabilera esanguratsuen ohiturak ebaluatu eta aztertu. 

Energia-kontsumoen banaketaren estimazioa kWh eta eurotan: 

 Sistemen arabera (argiztapena, klimatizazioa, etab.). 

 Zonalde bakoitzeko. 

Kontsumo energetikoaren urtaroko aldaketen azterketa. Ezarritako aldien eta horien zergatien 

arteko energia-kontsumoaren aldeak ebaluatzea (adibidez, udako hilabeteen kontsumo-aldaketak, 

klimatizazio-sistemen eskariaren aldakortasunagatik). 

Energia-balantzea, ase beharreko energia-zerbitzuen arabera. 

Kontsumoen azterketa zehatza egingo da neurketen bidez. Ekipoen eta sistemen erabilera-

ordutegien deskribapena eta azterketa zehatza, bai eta horien erregulazio- eta kontrol-sistemena 

ere. 

Kontsumo-ratioak zenbatetsiko dira (m2ko, produkzio tonako, produktuko, …). 

2.3. Energia fakturazioaren azterketa 

 Energia-hornitzaileak kontratatzeko eta berritzeko baldintzak berrikustea. 

 Kontratatutako energia tarifen azterketa. 

 Kontratu elektrikoaren optimizazioa: energia erreaktiboa ezabatzea, kontratatutako 

potentziaren egokitzapena. 

 Kontsumo elektriko orokorraren azterketa prezio tarte ezberdinetan. 

 Kontsumo elektrikoak tarte merkeagotara pasatzeko aholkularitza. 

3. Ekipo eta sistema kontsumitzaileen inbentarioa 

Energia-kontsumoari dagokionez, garrantzitsuak diren ekipoen inbentario egingo da: marka, modeloa, 

potentzia, fabrikazio-urtea. 

Energia instalazioen deskribapen orokorra (ekoizpen ekipoak, konpresoreak, klimatizazioa, beroa eta 

hotza sortzeko gelak edo aretoak, argiztapen sistemak, aireztapen sistemak…). Horien kokapena eta ase 

edo betetzen duten energia-zerbitzu motak nabarmenduz. 

Ekoizpen-ekipoen eta ekipamendu osagarrien inbentarioa, banakako ezaugarri teknikoak barne: marka, 

modeloa, potentzia, kontsumoa, kontserbazio-egoera, errendimendu nominala, urtaroa, fabrikazio-

urtea, etab.  

Beroa eta hotza ekoizteko eta banatzeko sistemak, haien sektorizazioa, erregulazioa eta kontrol-

sistemak deskribatuko dira. 

Ekoizpen sistemak, haien sektorizazioa, erregulazioa eta kontrol-sistema energetikoak deskribatuko dira. 

 

4. Inguratzailea 

Eraikinaren, bere erabileraren eta inguratzailearen azterketa egingo da: 

 Eraikinaren edo okupatutako lokalen deskribapen orokorra, antzinatasuna, orientazioa. 

 Azalerak eta erabilerak. Erabilera ordutegiak. 

 Klimatizatutako zonetarako kanpoko inguratzailearen ezaugarriak: azalera metro karratuetan, 

trasmitantziak, kalitateak, patologiak, zubi termikoak: 

  ○ Fatxada ○ Arotzeria eta kristalak ○ Estalkiak 

 Hobekuntza potentzialen azterketa eta proposamena 

Eraikinaren inguratzailearen azterketa termografikoak egingo dira. 

5. Eraikinen energia-kalifikazioa 

Energia-ziurtagiria egin eta Euskal Autonomia Erkidegoko Energia Eraginkortasun Ziurtagirien 
Erregistroan inskribatuko da. 

 

6. Txostena 

Aurrez azaldutako ikuskaritza maila bakoitzari dagozkion azterketen emaitzak txosten batean aurkeztuko 

dira. 

Energia aurrezteko eta energia eraginkortasunaren bultzatzeko gomendioak planteatuko dira. 

Enherkomen bidez energia baliabideak modu komunitarioan lantzeko aukerak azalduko dira. 

Energia fotovoltaikoaren bidez autokontsumoa egiteko aukeren azterketa egingo da eta kontsumo 

esanguratsuak sorkuntza orduetara bideratzeko aukeren azterketa egingo da. Ondorioz, 

elektrizitatearen kostuaren aurrezpen aukeren azterketa egingo da. 

Energia fotovoltaikoaren bidez autokontsumo partekatua egiteko aukeren azterketa egingo da. 

Ondorioz, elektrizitatearen kostuaren aurrezpen aukeren azterketa egingo da. 

Proposatutako hobekuntzen inbertsioa, aurrezpen ekonomikoa eta amortizazio epea azalduko dira. 

Proposatutako hobekuntzen aurrezpen energetikoa eta CO2 isurien murrizketa azalduko dira. 

Energia berriztagarriak erabiltzen dituzten teknologiak ezartzeko proposamenak; eta energia aurrezteko 

proposamenak, eraginkortasun energetiko handiko teknologiak ezarriz. Proposamen teknikoak irekiak 

izango dira, proposatutako berritze-proposamenerako agertokirik egokienari dagokionez. Hau da, 

energia berriztagarriak erabiltzeko teknologietan soilik oinarritutako irtenbide teknikoak planteatuko 

dira, edo energia-eraginkortasun handiko teknologiak sartzeagatik soilik aurrezte-neurriak, edo aurreko 

bien konbinazioz irtenbide tekniko mistoak emango dira. Gainera, bidezkoa bada, energia 

berriztagarrien erabileran oinarritutako teknologiak erabiliz berrikuntzan arazo teknikoak sor ditzaketen 

arauen alderdi teknikoak azalduko dira.  

 

Planteatutako proposamen bakoitzerako egoera berriaren energia-balantze teorikoa adieraziko da: 

proposatutako energia berriztagarriak, aurreikusitako energia-aurrezpeneko neurriak, energia-kontsumo 

berriak eta balantzean duten parte-hartzea, eta energia-egoera berriaren ondoriozko energia- eta 

ekonomia-aurrezkia. Proposamenak bideragarritasun teknikoaren arabera adieraziko dira. 

 

Planteatutako proposamen bakoitzerako egoera berriarekin bat datorren inbertsio teorikoa adieraziko 

da: proposatutako energia berriztagarrien instalazioek eta energia aurrezteko aurreikusitako neurriek 

eskatzen dituzten inbertsioak. Proposamenak bideragarritasun tekniko-ekonomikoaren arabera 

adieraziko dira.  

 


